
EŻITU TAL-PROĊEDIMENTI 
minn: Segretarjat Ġenerali tal-Kunsill 
lil: Delegazzjonijiet 
Nru. dok. preċ.: 6812/17 
Suġġett: Rapport Speċjali Nru 26/2016 mill-Qorti Ewropea tal-Awdituri bit-titlu: "Iż-

żieda fl-effettività tal-kundizzjonalità u l-ksib ta' simplifikazzjoni għadhom 
diffikultużi" 
- Konklużjonijiet tal-Kunsill (20 ta’ Ġunju 2017) 

  

Id-delegazzjonijiet isibu fl-anness il-Konklużjonijiet tal-Kunsill dwar: 

Rapport Speċjali Nru 26/2016 mill-Qorti Ewropea tal-Awdituri bit-titlu: "Iż-żieda fl-effettività tal-

kundizzjonalità u l-ksib ta' simplifikazzjoni għadhom diffikultużi" 

adottati mill-Kunsill fit-3552 laqgħa tiegħu li saret fl-20 ta' Ġunju 2017. 

ANNESS 

Konklużjonijiet tal-Kunsill 

dwar ir-Rapport Speċjali Nru 26/2016 mill-Qorti Ewropea tal-Awdituri bit-

titlu: "Iż-żieda fl-effettività tal-kundizzjonalità u l-ksib ta' simplifikazzjoni għadhom 

diffikultużi" 

 

IL-KUNSILL TAL-UNJONI EWROPEA 

(1) JILQA' B'SODISFAZZJON ir-Rapport Speċjali Nru 26/2016 tal-Qorti dwar il-

kundizzjonalità; 

(2) JINNOTA r-rakkomandazzjonijiet tal-Qorti, li huma lkoll indirizzati lill-Kummissjoni, u 

JINNOTA WKOLL it-tweġibiet tal-Kummissjoni għal dawn ir-rakkomandazzjonijiet; 

(3) JAPPELLA lill-Kummissjoni, biex meta ssegwi r-rakkomandazzjonijiet tal-Qorti, tieħu kont 

dovut tal-kwistjonijiet li ġejjin: 

– simplifikazzjoni ġenerali tas-sistema ta' ġestjoni u kontroll tal-kundizzjonalità 

għall-Politika Agrikola Komuni (PAK) wara l-2020; 

– identifikazzjoni u analiżi tar-raġunijiet għal ksur relatat mal-kundizzjonalità; 

– adattament tar-regoli dwar spezzjonijiet fuq il-post u abbażi ta' riskju tar-regoli 

dwar il-kundizzjonalità; 

– koeżistenza u simplifikazzjoni tar-rekwiżiti tal-ekoloġizzazzjoni u tal-istandards 

ta' kundizzjoni agrikola u ambjentali tajba tal-art (jiġifieri l-istandards GAEC); 

– identifikazzjoni tal-ħtiġijiet tal-amministrazzjonijiet ta' assistenza operazzjonali 

adegwata kif ukoll it-tnaqqis tal-ispejjeż u l-piżijiet amministrattivi involuti fl-

implimentazzjoni tal-kundizzjonalità; 

– proporzjonalità tat-tnaqqis tal-kundizzjonalità, nonkonformitajiet minuri mingħajr 

sanzjonijiet u twissijiet bikrija f'każijiet ta' żball minuri, mhux intenzjonat; 

– applikazzjoni armonizzata tal-pieni għal nonkonformità billi jiġu ċċarati l-kriterji 

għall-valutazzjoni tan-nonkonformità, l-ambitu tal-kontrolli u l-operazzjonijiet ta' 

rappurtar rilevanti, inkluż dawk mhux koperti fil-leġislazzjoni dwar il-

kundizzjonalità (Anness II tar-Regolament 1306/2013); 

– sistemi ta' kontroll u ta' sanzjoni doppja għall-ekoloġizzazzjoni u l-kundizzjonalità 

u r-riskju ta' piżijiet u ineffiċjenzi addizzjonali; 

(4) IQIS li l-kundizzjonalità f'sens ġenerali, inkluż ir-rakkomandazzjonijiet tal-Qorti fir-

rapport speċjali tagħha dwar il-kundizzjonalità, għandha tkun indirizzata aktar fil-

kuntest tad-diskussjonijiet dwar il-PAK wara l-2020, b'kont dovut tal-objettiv li 

jitnaqqsu l-ispejjeż u l-piżijiet amministrattivi. 

 


